
दिल्ली में गाडि़यों की भीड़-भाड़ को कम करने की योजना
756. श्री रवि प्रकाश वर्मा:
     श्री ए. यू. सिंह दिव:
क्या सड़क परिवहन और राजमार्ग मंत्री यह बताने की कृपा करेंगे कि:
(क) क्या सरकार ने दिल्ली में गाडि़यों की भीड़-भाड़ तथा सड़क दुर्घटनाओं को कम करने की योजना तैयार की है;

(ख) यदि हां, तो तत्‍संबंधी ब्यौरा क्या है; 
(ग) क्या देश में प्रति वर्ष लगभग पांच लाख सड़क दुर्घटनाएं होती हैं जिनमें प्रति वर्ष 1.5 लाख लोग मारे जाते हैं और 3 लाख लोग जख्मी हो जाते हैं;

(घ) यदि हां, तो क्या सरकार एक सॉफ्टवेयर विकसित करने का विचार रखती है जिससे शहरों में दुर्घटना संभावित क्षेत्रों की पहचान की जा सके और सड़क दुर्घटनाओं को रोकने के उपायों को लागू किया जा सके;

(ङ) यदि हां, तो तत्‍संबंधी ब्यौरा क्या है;

(च) क्या अगले पांच वर्षों में सड़कों के निर्माण और उन्हें बेहतर बनाने के लिए लगभग पांच ट्रिलियन रुपये के निवेश की आवश्यकता होगी; और
(छ) यदि हां, तो उक्त निवेश को किस प्रकार संघटित किया जाएगा?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री पोन्. राधाकृष्‍णन)
(क) और (ख): दिल्‍ली में भीड़-भाड़ दूर करने के लिए, संघ सरकार ने भूमि अधिग्रहण, पुनर्वास, पुनर्स्‍थापन और अन्‍य पूर्व निर्माण कार्यकलापों की लागत के लिए 1795.20 करोड़ रु. सहित 7558.30 करोड़ रु. की अनुमानित लागत पर 134.946 किमी लंबे खंड को 6 लेन का बनाने के लिए  6 पैकेज में ईपीसी विधि पर हरियाणा और उत्‍तर प्रदेश राज्‍यों में किमी 0.00 से किमी 135.00 तक (राष्‍ट्रीय राजमार्ग एनएच-1 के किमी 36.083 से शुरू होकर और राष्‍ट्रीय राजमार्ग एनएच-2 के किमी 64.330 पर समाप्‍त होने वाले) पूर्वी परिधीय एक्‍सप्रेसमार्ग (राष्‍ट्रीय राजमार्ग सं. एनई-II) की परियोजना के लिए निवेश/अवार्ड निर्णय अनुमोदित किया है । इसके अलावा, शहरी विकास मंत्रालय ने ‘‘दिल्‍ली में भीड़-भाड़ कैसे कम करें’’ पर रिपोर्ट तैयार करने क लिए अपने सचिव की अध्‍यक्षता में उच्‍च अधिकार प्राप्‍त समिति भी गठित की है । प्रारूप रिपोर्ट शहरी विकास मंत्रालय की वेबसाइट पर उपलब्‍ध है ।     
 (ग): तीन कैलेंडर वर्ष 2011, 2012 और 2013 के लिए दुर्घटनाओं, मारे गए व्‍यक्‍तियों और घायल हुए व्‍यक्‍तियों की संख्‍या के संबंध में ब्‍यौरे नीचे दिए गए हैं: 
	वर्ष
	सड़क दुर्घटनाओं की कुल संख्‍या
	मारे गए व्‍यक्तियों  की कुल संख्‍या  
	घायल व्‍यक्‍तियों  की कुल संख्‍या 

	2011
	4,97,686
	1,42,485
	5,11,394

	2012
	4,90,383
	1,38,258
	5,09,667

	2013
	4,86,476
	1,37,572
	4,94,893


(घ) और (ड.): तमिलनाडु सरकार ने विश्‍व बैंक की सहायता से सड़क दुर्घटना डाटा प्रबंधन प्रणाली (आरएडीएमएस) आधारित वैज्ञानिक जीआईएस शुरू किया है । इस मंत्रालय ने राज्‍य सरकारों/संघ राज्‍य क्षेत्रों को तमिलनाडु का आरएडीएमएस मॉडल की पुनरावृत्‍ति का परामर्श दिया है ।  
(च) और (छ): वर्ष 2015-16 के दौरान, संभावित कुल निवेश 110,000 करोड़ रु. होगा जिसमें से बजटीय सहायता के अंतर्गत 40,000 करोड़ रु. आबंटित किए गए हैं, 43,000 करोड़ रु. आंतरिक और बाह्य बजटीय संसाधनों (आईईबीआर) से मिलेंगे और 27,000 करोड़ रु. निजी क्षेत्र द्वारा निवेश किए जाने की संभावना है । 
*****
